
				यह पृष्ठ अभी शोधित नहीं है।
फकीर -हम तो पहिले ही उन्हीं के दर्वाजे पर गये थे मगर टका सा सूखा जवाब पाकर लौट आये,
सुना
कि
मालिक मस्जिद के अन्दर नहीं किसी दूसरे मकान में टिका है, उसका पता भी अगर बता दो तो चले जायें वहा से जरूर
मिल जायेगा, सुनते हैं कि वह खूब खैरात करने वाला है !
बनिया- हम आप ही नहीं जानते कि वे लोग कहा जा टिके हैं, तुम्हें पता कैसे बतावे ?
फकीर - आप जरूर जानते होंगे, क्योंकि आपही के यहा से कुल रसद पानी खर्च हुआ है।
बनिया-रसद-पानी खर्च होने स क्या होता है ? सौदा दिया दाम लिया किनारे हुए कहा उतरे है । कहा गये कहा
जायेंगे इन सब बातों के पूछने से हमें मतलव ? तुम भीख मागते ही या लोगों का भेद लेते-फिरते हो?
ये बातें हो ही रही थीं कि हमारे नौजवान और प्रताप दोनों धीरे से उठकर पेशाब के बहाने दुकान के नीचे उतर गये
और बाहर जा कर इधर-उधर की आइद लेने लगे। उसी समय वह फकीर भी चौकन्ना होकर उठ खड़ा हुआ और यह
कहता हुआ चला कि अच्छा बाबा आपकी खुशी 'हम तो फकीर हैं यहा से न मिला, दूसरी जगह जा मागेंगे ।
इस जगह हम उस पालकी वाली औरत और उसके साथ आने वाले नौजवान बहादुर का नाम भी प्रकट कर देते हैं
क्योंकि विना नाम के लिखने और पढ़ने में तकलीफ नजर आती है।
पालकी वाली औरत का नाम "राजकुमारी धनवन्ती और नौजवान का नाम "गुलामसिह था। बस इससे ज्यादे
इन दोनों का परिचय अभी नहीं दे सकते।
गुलाबसिह को इस बात का निश्चय हो गया था कि यह फकीर अकेला नहीं है बल्कि इसके पास ही कोई और भी
होगा और वास्तव में था भी ऐसा ही। उससे पाच ही सात कदम की दूरी पर एक और आदमी फकीर की सूरत में खडा
था जिसे प्रतापसिह ने गुलाबसिह का इशारा पाकर पकड़ लिया और पहिला फकीर जब अपनी बात पूरी करके रवाना
हुआ तब गुलाबसिह ने यह कहके उसका हाथ भी पकड लिया कि आओ हम उन मुसाफिरों का पता तुम्हें बताते हैं
बल्कि कुछ दिला भी देते है।
दोनों फकीर समझ गये कि हमारी गिरफ्तारी मामूली नहीं है बल्कि हम पहिचाने गये। इस लिये उन दोनों ने अपने
को छुडाना चाहा मगर यह न हो सका। आखिर उन दोनों ने दोनों पर छुरे का वार किया मगर इसका नतीजा कुछ भी न
निकला क्योंकि गुलाबसिह और प्रतापसिह पहिले ही से होशियार हो रहे थे कि ये दोनों गुल शोर करना पसन्द न करेंगे।
आखिर ऐसा ही हुआ और हमारे दोनों नौजवान उन दोनों फकीरों को पकडे हुए बनिये की दूकान में ले आए।
गनिया यह कैफियत देख कर घबरा गया और उसने डरते-डरते गुलाबसिह से पूछा, 'यह क्या मामला है ? इसके
जवाब में गुलाबसिह ने बनिये से कहा, 'तुम बेचारे सूधे-साधे आदमी हो इस लिये इन मक्कारों को तुमने पहिचाना नहीं, ये
डाकू लोग है और तुम्हारी दूकान लूटने के इरादे से मिखमगे बन कर भेद लेने के लिए आये थे।
इतना सुनते ही बनिया घबरा गया और डर के मारे थर-थर कापने लगा और लोगों को बटोरने की नीयत से
गुलशोर मचाया ही चाहता था कि गुलाबसिंह ने ऐसा करने से उसे रोक कर कहा, 'ठहरो, जरा इनकी जाच तो कर लेने
दो।
बनिया- अब जाच क्या कीजियेगा? ये लाग जरूर डाकू है, अगर डाकून होते तो आपके ऊपर छुरा क्यों चलाते?
गुलाब - इनके डाकू होने में कोई शक तो नहीं है मगर जरा चिराग की रोशनी तेज करके सूरत तो देख लो।
बनिया बडा ही डरपोक था। उसमें इतनी हिम्मत न थी कि चिराग की रोशनी तेज करके उन डाकुओं की सूरत
देखता । अस्तु वह एक दम चोर-चोर कहके चिल्लाने लगा और बात की बात में सैकडों आदमी हाथ में तरह-तरह के हर्वे
लिये हुए आकर उसकी दूकान पर इकट्ठे हो गये।
चौदहवां बयान
अब हम औरगजेब के लश्कर की तरफ झुकते हैं और कुछ उघर का हाल लिखकर इस उपन्यास के
सिलसिले को ठीक किया चाहते हैं। हमारे नौजवान नायक को आज औरगजेब से पाला पड़ा है अस्तु औरगजेब किस
मिजाज का आदमी था उसकी आदत कैसी थी और वह अपना काम किस चालाकी मकर और फरेब से निकाला करता
था इसका हाल सबके पहिले ही लिख देना उचित जान पड़ता है। केवल औरगजेब ही नहीं बल्कि शाहजहों के चारों
लड़कों के मिजाज और चालचलन का हाल लिख देना उचित है क्योंकि इस उपन्यास में हमारे नौजवान नायक और
उसके पक्षपातियों को उन्हीं सभों से वास्ता पडे गा और उन्हीं सभों की बदौलत उसे दुख सुख भोगना नसीब होगा।
प्रसिद्ध बादशाह के पोते शाहजहा और शाहजहा की औलाद का हाल यदि देखा चाहें तो कई इतिहासों में देख
सकते हैं परन्तु इस विषय में लोगों की राय एक सी नहीं है, कोई किसी इतिहास को सच्चा समझता है, और कोई किसी
को। मगर दो एक इतिहास ऐसे है जिन पर किसी को शक करने का मौका नहीं मिलता, खास करके डाक्टर बर्नियर
साहब ने अपने सफरनामे में जो कुछ इस खान्दान का हाल लिखा है बहुत ठीक और सच्चा है क्योंकि उक्त डाक्टर
साहव स्वय शाहजहा के दर्बार में मौजूद थे ओर वर्षों तक उस खान्दान के साथ मिले-जुले रह कर तरह-तरह की
देवकीनन्दन खत्री समग्र

